
MÍNIMOS ESIXIBLES PARA O 1º CURSO DE E.S.O. 

 

1. A Terra e os seus movementos: consecuencias. 

2. Elementos que permiten representar un territorio no plano e conforman a cartografía 

(sistemas de proxección, coordenadas xeográficas, mapas, ...). 

3. A estrutura interna da Terra: capas. 

4. Os axentes modeladores do relevo terrestre: internos e externos. 

5. Mapamundi dos continentes e océanos. 

6. Os ríos: o traballo de modelado. 

7. Os mares: movementos. 

8. Tempo e clima. Elementos do clima. 

9. Clasificación dos climas. Os climas e a súa vexetación. 

10. Os climas do mundo, Europa, España e Galicia. 

11. Mapa físico de Europa, América, África, Asia e Oceanía: relevo e hidrografía. 

12. Mapa físico de España e Galicia. 

13. A evolución humana: primeiros homínidos. 

14. A Prehistoria e as súas etapas: formas de vida, utensilios e manifestacións artísticas do 

Paleolítico, Neolítico e Idade dos Metais. 

15. Localización das primeiras civilizacións: Exipto e Mesopotamia. A importancia dos ríos e 

o seu aproveitamento. 

16. A aparición da escritura: cuneiforme e xeroglífica. 

17. A sociedade e a relixión en Exipto. Arquitectura exipcia: templos e tumbas. 

18. Etapas da historia de Grecia. Acontecementos destacados: colonizacións, guerras 

médicas, guerra do Peloponeso, Alexandre o Magno. 

19. Organización social e política: a democracia ateniense.  

20. Os estilos arquitectónicos clásicos: dórico, xónico e corintio. Templos destacados. 

21. A escultura grega: etapas, características, autores e obras destacadas. 

22. Etapas da historia de Roma: monarquía, república e imperio. 

23. A romanización e as súas consecuencias. 

24. Arquitectura romana: as construcións públicas. A escultura romana: o retrato. 

25. A fragmentación do mundo antigo: Bizancio, Reinos Xermánicos e Imperio Carolinxio. 

26. Galicia na antigüidade: A cultura castrexa e a herdanza romana. 

27. Elaborar e analizar mapas e climogramas.  Elaboración e interpretación de gráficos 

28. Elaborar resumos, esquemas, mapas conceptuais e eixes cronolóxicos. 

29. Comentar textos, diapositivas e vídeos. 



30. Presentar un caderno de clase ó día con tódolos esquemas, apuntes e exercicios que se 

vaian realizando. 

MÍNIMOS ESIXIBLES PARA O 2º CURSO DE E.S.O. 

1. Coñecer a orixe do islam e os preceptos fundamentais da súa relixión. 

2. Coñecer o proceso de expansión do islam. 

3. Explicar o concepto de feudalismo e situar o seu desenvolvemento durante a Idade 

Media. 

4. Analizar as características da sociedade feudal para comprender o poder dos reis e as 

condicións de vida dos nobres, os clérigos e os campesiños. 

5. Coñecer a estrutura básica da Igrexa medieval e as súas institucións principais, e 

recoñecer o enorme poder que tiña na época. 

6. Recoñecer a importancia dos mosteiros como centros relixiosos e de expansión da 

cultura durante a Idade Media. 

7. Coñecer as características principais da arquitectura, a escultura e a pintura románicas. 

8. Coñecer os cambios económicos e políticos que ocorreron en Europa a partir do século 

XIII. 

9. Describir o auxe da burguesía urbana e o nacemento dos gremios. 

10. Coñecer as causas e consecuencias da crise de finais da Idade Media. 

11. Coñecer as características principais da arquitectura, a escultura e a pintura góticas. 

12. Identificar o marco espacial nas etapas da historia de Al-Andalus. 

13. Coñecer os grupos sociais que formaban a sociedade andalusí. 

14. Coñecer o desenvolvemento económico e urbano de Al-Andalus. 

15. Explicar o proceso de formación e expansión dos principais reinos e condados cristiáns 

medievais, a súa repoboación e a súa organización. 

16. Comprender como influíron os avances científicos e tecnolóxicos nas grandes 

exploracións da época.  

17. Describir os cambios económicos e sociais que se deron nos séculos XV e XVI.  

18. Comprender o nacemento do Estado moderno e describir as principais  

características das monarquías autoritarias.  

19. Analizar o reinado dos Reis Católicos. A unión dinástica. 

20. Describir as principais características do Humanismo.  

21. Describir as características principais do estilo artístico renacentista.  

22. Coñecer o fenómeno da Reforma protestante e as súas diversas manifestacións.  

23. Coñecer a reacción da Igrexa católica fronte ao reformismo.  

24. Coñecer os problemas internos e externos no apoxeo do imperio español nos reinados 

de Carlos I e Filipe II. 



25. Coñecer a organización política, a situación económica e a sociedade do imperio 

español no século XVI: Carlos I e Filipe II 

26. Coñecer os principais mecanismos de explotación económica das colonias americanas.  

27. Coñecer as razóns da decadencia do imperio español durante o século XVII.  

28. Identificar as características principais da monarquía absoluta: o caso francés.  

29. Identificar as características máis importantes da arquitectura, a escultura e a pintura 

barrocos.  

30. Describir a evolución da poboación mundial ao longo da historia.  

31. Coñecer a desigual distribución da poboación mundial. 

32. Calcular correctamente as taxas demográficas máis significativas. 

33. Sinalar as principais características da poboación mundial, diferenciando entre países 

desenvolvidos e países en desenvolvemento. 

34. Coñecer os principais trazos da poboación da Unión Europea, España e Galicia. 

35. Describir as principais características do espazo urbano. 

36. Coñecer as funcións das cidades e coñecer a súa estrutura e organización. 

37. Elaborar resumos, esquemas, eixes cronolóxicos e cadros sinópticos. 

38. Elaboración e interpretación de gráficos e localización en mapas. 

39. Comentar textos, diapositivas e vídeos. 

40. Presentar un caderno de clase ó día con tódolos esquemas, apuntes e exercicios que se 

vaian realizando. 

 

MÍNIMOS ESIXIBLES PARA O  3º CURSO DA ESO. 

 

1. Mapa Físico do Mundo e España.  

2. Mapa Político de Europa e España. 

3. TIPOS DE CLIMAS do mundo: características, vexetación. 

4. CLIMAS DE ESPAÑA: clima, vexetación. 

5. Tipos de Estados. 

6. A ONU: data de fundación, institucións, obxectivos, organismos. 

7. A Unión Europea: tratados, países membros, institucións e datas importantes. 

8. Tipos de Empresas: por tamaño e por propietario. 

9. Os principais sistemas económicos no mundo: características e países. 

10. A Globalización Económica: características, vantaxes e inconvenientes. 

11. Tipos de Agricultura no mundo: tradicional e moderna (casos no cadro). 

12. A Gandería Extensiva e Intensiva. 

13. A Pesca: tipos, técnicas e zonas pesqueiras. 

14. As paisaxes agrarias en España (cadro). 



15. A Gandaría e a Pesca en España: principias especies gandeiras, tipos de pesca, 

consecuencias do ingreso na UE e principias zonas pesqueiras. 

16. As Materias Primas e as Fontes de Enerxía: definición e clasificación. 

17. Factores de localización industrial. 

18. Tipos de Industrias: Pesadas e Lixeiras. 

19. Indica cales son os sectores máis importantes e as zonas máis industrializadas en: UE, 

España e Galicia. 

20. Comercio: balanza comercial, balanza de pagamentos, acordos e bloques comerciais. 

21. Turismo: tipos, causas e consecuencias. 

22. Comercio, o Transporte e o Turismo en España e Galicia. 

23. Movemento Natural da poboación: definición, taxas (T.N, T.M, T.MI, C.N, C.R). 

24. Causas e Tipos de Migracións. As consecuencias positivas e negativas. 

25. As migracións actuais no mundo. Os movementos migratorios en España. 

26. A rede urbana mundial. A rede urbana na UE e en España. 

27. Grandes aglomeracións urbanas. A cidade difusa. 

28. Novas funcións e novos espazos na cidade. Os problemas urbanos. 

29. Definición de Países Desenvolvidos e Países Subdesenvolvidos. 

30. Causas dos Subdesenvolvemento. 

31. Principais problemas ambientais. 

32. Facer un comentario dun texto, gráfico, mapa, imaxe, etc. 

33. Saber elaborar resumos, esquemas, distintos tipos de gráficos (lineais, de barras, de 

sectores, etc.) 

34. Manter unha actitude de respecto e tolerancia cos seus compañeiros, co profesor e con 

todas aquelas opinións, temas ou feitos que poidan provocar discrepancia. 

35. Participar na clase e ser constante na realización das tarefas e esforzarse por supera-las 

dificultades. 

36. Manter un caderno de clase que recolla puntualmente tódolos esquemas, apuntes e 

exercicios realizados. 

 

MÍNIMOS ESIXIBLES PARA O 4º CURSO DA ESO. 

 

1. Os sistemas políticos do s. XVIII: Monarquía Absoluta, Monarquía Parlamentaria e 

Despotismo Ilustrado (datas, características, exemplos) 

2. A Ilustración: características e os medios de difusión. 

3. Os pensadores ilustrados do Liberalismo político (Montesquieu e Rousseau) e do 

Liberalismo económico (Adam Smith): idea principal e país de orixe. 



4. A Guerra de Sucesión española: ¿por qué se produce?, datas, candidatos e apoios, a 

Paz de Utrecht. 

5. ¿Qué eran as Trece Colonias? ¿Por qué se produce a Revolución americana? 

6. Etapas da Revolución Francesa: nome, cronoloxía e forma de goberno. 

7. ¿En que consiste a Restauración e o Congreso de Viena? A Santa Alianza. 

8. Liberalismo: definición e principios. 

9. Causas e consecuencias da Independencia da América española. 

10. 1ª e 2ª Fase da Revolución Industrial: datas, países, sectores, fontes de enerxía, 

inventos e transportes. 

11. ¿Cando tivo lugar a Guerra de Secesión en Estados Unidos? ¿Cales foron as causas? 

¿Que diferenzas había entre o Norte e o Sur? ¿Como rematou a guerra? 

12. Causas e consecuencias do Imperialismo colonial do s. XIX. A Conferencia de Berlín 

(1885). 

13. A Guerra de Independencia. A Constitución de 1812. 

14. Reinado de Isabel II: partidos políticos, as dificultades e as principias etapas. 

15. Sistema político da Restauración: a Constitución, os partidos, a alternancia. 

16. A 1ª Guerra Mundial: data, bloques, fases e características. O Tratado de Versalles. 

17. As revolucións rusas de 1917: Febreiro e Outubro. 

18. Características xerais dos FASCISMOS. 

19. Reinado de Alfonso XIII: a Ditadura de Primo de Rivera. 

20. A 2ª República española: etapas (cronoloxía e goberno) e a Constitución.  

21. ¿Cales foron os apoios que tiveron os dous bandos na Guerra Civil española dentro e 

fora de España?. 

22. A Segunda Guerra Mundial: cronoloxía, bandos e etapas. 

23. A Política de bloques: países, sistema político, economía. 

24. A Guerra Fría: definición e principais crises. 

25. Causas e consecuencias da Descolonización. 

26. Características do Réxime Franquista. Etapas do Franquismo. 

27. A Transición Democrática en España. Os gobernos da Democracia en España. 

28. As reformas de Gorbachov. Cambios na Europa do Leste. 

29. Coñecer os principais conflitos e a situación no mundo a comezos do s. XXI. 

30. Identifica-las características dos diferentes movementos artísticos das distintas etapas 

históricas recoñecendo obras de distintos estilos. 

31. Facer un comentario dun texto, gráfico, mapa, imaxe, obra de arte, etc. 

32. Saber elaborar resumos, esquemas, distintos tipos de gráficos (lineais, de barras, de 

sectores, etc.). 



33. Manter unha actitude de respecto e tolerancia cos seus compañeiros, co profesor e con 

todas aquelas opinións, temas ou feitos que poidan provocar discrepancia. 

34. Participar na clase e ser constante na realización das tarefas e esforzarse. 

35. Presentar un caderno de clase ó día con tódolos esquemas, apuntes e exercicios que se 

vaian realizando. 

 

PROCEDEMENTOS DE AVALIACIÓN 

 

Entendémo-la avaliación como un proceso integral, no que se contemplan diversas 

dimensións ou vertentes: análise do proceso de aprendizaxe dos alumnos e alumnas, 

análise do proceso de ensino e da práctica docente, e análise do propio Proxecto Curricular. 

A avaliación concíbese e practícase da seguinte maneira: 

 Individualizada, centrándose na evolución de cada alumno e na súa situación inicial e 

particularidades. 

 Integradora, para o cal contempla a existencia de diferentes grupos e situacións e a 

flexibilidade na aplicación dos criterios de avaliación que se seleccionan. 

 Cualitativa, na medida en que se aprecian tódolos aspectos que inciden en cada 

situación particular e se avalían de forma equilibrada os diversos niveis de 

desenvolvemento do alumno, non só os de carácter cognitivo. 

 Orientadora, dado que achega ó alumno ou alumna a información precisa para mellora-

la súa aprendizaxe e adquirir estratexias apropiadas. 

 Continua, xa que atende á aprendizaxe como proceso, contrastando os diversos 

momentos ou fases. Contémplanse tres modalidades: 

- Avaliación inicial. Proporciona datos sobre o punto de partida de cada alumno, 

proporcionando unha primeira fonte de información sobre os coñecementos previos e 

características persoais, que permiten unha atención ás diferenzas e unha metodoloxía 

adecuada. 

- Avaliación formativa. Concede importancia á evolución ó longo do proceso, conferindo 

unha visión das dificultades e progresos de cada caso. 

- Avaliación sumativa. Establece os resultados ó termo do proceso total de aprendizaxe 

en cada período formativo e a consecución dos obxectivos. 

Así mesmo, contémplase no proceso a existencia de elementos de autoavaliación e 

coavaliación que impliquen ós alumnos e alumnas no proceso. 

 

INSTRUMENTOS DE AVALIACIÓN 



Propoñemos como principais instrumentos de avaliación os seguintes: 

 Rexistro persoal anecdotario 

 Realización de resumos, esquemas e mapas conceptuais. 

 Traballos de aplicación e síntese individuais e en grupo. 

 Revisión dos cadernos de clase. 

 Probas orais e escritas flexibles e obxectivas. 

 Traballos voluntarios de investigación. 

 

CRITERIOS DE CUALIFICACIÓN 

As cualificacións obtidas polos alumnos quedarán reflectidas nunha nota media ao final de 

cada avaliación estando composta polos seguintes apartados que unha vez sumados 

deberán ser un total de 5 como nota media final para dar a avaliación por aprobada: 

 

a) REALIZACIÓN DE PROBAS ESCRITAS QUE SUPORÁN UN 80 % DA 

CUALIFICACIÓN TOTAL (ATA 8 PUNTOS).  

En 1º e 2º da ESO: 

Haberá 2 probas ou máis por cada avaliación debendo ter sempre nelas un mínimo de 

3,5 para facer a media aínda que a nota para consideralas aprobadas é un 5.  Pero no 

caso de que nalgunha proba teña menos de 3,5, a avaliación quedará suspensa 

debendo o alumno recuperar os contidos desas probas ou de toda a avaliación se o 

profesor así o considera. 

Nos exames as faltas de ortografía descontarán 0,25 por cada 2 faltas ata un máximo de 

1 punto. 

En 3º e 4º da ESO:  

Haberá 2 probas ou máis por cada avaliación debendo ter sempre nelas un mínimo de 4 

para facer a media aínda que a nota para consideralas aprobadas é un 5.  Pero no caso 

de que nalgunha proba obteña menos de 4,  a avaliación quedará suspensa debendo o 

alumno recuperar os contidos desas probas que non cheguen a 5. 

Nos exames as faltas de ortografía descontarán 0,25 por cada  falta ata un máximo de 2 

puntos. 

 

b) REALIZACIÓN DE TRABALLOS INDIVIDUAIS OU EN GRUPO QUE SUPOÑEN UN 10 

% DA CUALIFICACIÓN TOTAL (ATA 1 PUNTOS). Neste apartado figuran:  



Os exercicios, a entrega de pequenos traballos individuais (mapas, gráficos, 

comentarios, resumos, ...), os traballos de investigación individuais ou en grupo 

que deberán ser presentados en prazo e na debida forma, de non ser así descontarase 

0,25 por cada caso (ata un máximo de 1 punto).  

 

c) TRABALLO REALIZADO NO CADERNO E A ACTITUDE DO ALUMNO SUPÓN UN 

10% DA CUALIFICACIÓN TOTAL (ATA 1 PUNTO): 

O caderno deberá  estar sempre nas debidas condicións ( completo, estar ao día, con 

boa presentación e organizado) en cada revisión que se faga unha vez por avaliación 

que suporá 0,5 puntos como máximo ou 0 de non ter as condicións requiridas.  

Neste apartado e moi ligado co traballo elaborado diariamente sobre o caderno 

observaremos o seu interese, participación e esforzo na materia dando ata un máximo 

de 0,5 por isto ou descontando todo ese 0,5 ante unha falta de comportamento, 

desinterese pola materia, abandono das tarefas, non presentación do material, caderno 

con cualificación negativa, ... 

 

RECUPERACIÓN DAS AVALIACIÓNS SUSPENSAS 

Despois de cada avaliación, faremos recuperación da mesma, mediante unha proba na que 

só recuperará o parcial suspenso ou todos de ser o caso (consideramos suspensos aqueles 

con nota inferior a 5). A nota obtida na proba supón o 80 % da nota final de 

recuperación. 

Tamén como parte da recuperación, o profesor poderá esixir ao alumno a entrega de 

traballos que non presentara ou non fixera correctamente durante a avaliación ou tamén a 

elaboración de actividades destinadas a facilitar a súa recuperación (dossier de exercicios, 

resumos, esquemas, ...). A entrega destes posibles traballos terá unha porcentaxe de 

20% na nota final da recuperación.  

 

RECUPERACIÓN NA AVALIACIÓN EXTRAORDINARIA DE SETEMBRO 

Transcorridas as 3 avaliacións e feitas as correspondentes recuperacións, se un 

alumno ten suspensas 2 delas estará suspenso en xuño e deberá recuperar en Setembro a 

totalidade da materia. No caso de que chegue a Xuño cunha única avaliación suspensa, 

despois de xa feita a correspondente recuperación, daráselle unha última oportunidade de 

facer unha proba de repesca na que deberá recuperar toda a avaliación  (non só os parciais 

suspensos) e que de non aprobala implicaría o suspenso de toda a asignatura e a 

obrigatoriedade de presentarse a Setembro con todo. 

Na Avaliación Extraordinaria de Setembro aplicaremos 3 criterios: 



1. Os alumnos deben recuperar toda a materia e non se terán en conta as avaliacións 

aprobadas. 

2. Realizar unha proba escrita sobre os contidos da totalidade da materia.  

3. Podería pedírselle un traballo que o profesor lle terá indicado (exercicios, esquemas, 

resumos, traballos non entregados ou suspensos durante o curso, ...). Este traballo 

deberá ser entregado no momento do exame de setembro e pode supoñer ata un 10% 

da nota final. 

 

PROCEDEMENTO PARA A CUALIFICACIÓN DE MATERIAS PENDENTES 

 

No caso de alumnos que promocionen coa nosa asignatura suspensa, este 

Departamento establece que marcaremos un guión de traballo, do que informaremos aos 

alumnos, coas cuestións principais de cada tema así como posibles traballos e actividades 

diversas que deberán ser entregadas nas datas correspondentes. 

Isto completarase coa realización de tres exames nos que dividiremos a 

materia entre os dous primeiros (novembro e xaneiro probablemente),  deixando o 

terceiro (maio) para unha nova oportunidade de recuperación do total da materia 

informando ós alumnos cales son os temas dos que serán avaliados en cada exame. 

Como criterios de cualificación aplicaremos os seguintes tras realizar os dous 

primeiros exames nos que dividiremos a materia: 

1) Proba escrita que suporá un 70 % da nota final sempre que nesta proba a nota non 

sexa inferior a 4. 

2) Traballos entregados na data prevista, completos e na debida forma suporá un 30 

% da nota final.  

3) A nota resultante de sumar os dous apartados anteriores figurará no Boletín como 

nota da 1ª e da  2ª avaliación. 

4) No mes de Maio, o alumno poderá presentarse a unha das partes suspensas ou ás 

dúas aplicando os mesmos criterios que no apartado anterior: 70 % da nota o 

exame e 30 % os traballos. 

5) A nota que terá na Avaliación de Xuño será a media das dúas primeiras (novembro 

e xaneiro) ou ben a obtida en maio. 

6) No caso de alumnos que teñan a nosa asignatura suspensa trala Avaliación Final 

Ordinaria terán que realizar na Avaliación Extraordinaria de Setembro un exame no 

que será avaliado de toda a materia do curso independentemente dalgunha 

posible avaliación aprobada.  

 


